
皇明從信錄卷之七

　　　東莞　陳　建輯　　　秀水沈國元訂

丁巳〈洪武十年〉

正月　上謂中書省臣曰官員聽選之在京者宜早與銓

注卽令赴任聞久駐客邸者日有所費甚至假貸于人昔

元之弊政此亦一端其當選官淹滯在京者輙經歲月膏

對漑乏遂流爲醫卜使賢者喪其所守實朝廷所以待之

者非其道也自今銓選之後以品爲差皆與道里費仍李

有司給車送之著爲令

　〈國初盡體臣之道嚴賊吏之誅盖並行而不悖者迨後淹於候選困於道途厚揭債利取借于官犯者既多不〉

　〈可勝誅旋致廢矣〉

二月宋濂辭歸瀕行賜楮幣文綺及御製文集皇太子之

賜衣二襲　上諭曰朕最愼于賞嘉卿忠誠故以賜卿卿

今年幾何濂曰六十有八　上曰藏此綺俟三十二年後

作百歲衣也濂頓首謝　上復囑曰大江漲不可行宜循

內河至家仍命使護行旣抵家上表謝恩後歲一來朝○

上謂省臣曰士民貴賤有等趨事執役以奉上者庶民之

事若賢人君子旣貴其身復役其家與民庶無別非勸士

待賢之道自今任官有田土者輸租外悉免役著爲令

三月上與羣臣論天與日月五星之行翰林應奉傳藻典

--

籍黃麟考功監臣郭傳皆以蔡氏左旋之說爲對　上曰

天左旋日月五星右旋盖二十八宿經也附天體而不動

日月五星緯乎天者也朕自起兵以來與善推步者仰觀

天象二十有三年矣嘗於天氣淸爽之夜指一宿爲主太

陰居是宿之西相去丈許盡一夜則太陰漸過而東矣由

此觀之則是右旋

四月鄧愈沐英等破番部川藏覆其巢穴窮追至崑崙山

斬首不可勝計俘男女一萬口馬五千牛羊十三萬○無

監察御史李鐸往誠意伯劉基家取其觀象玩占天文諸

書先是基子璉遵父命收諸書緘藏石室中伺服闋上進

及鐸至璉卽悉取出送官從鐸赴闕言其父遺命　上喜

欲官之璉以未終制辭甫釋服卽除考功監丞尋兼監察

御史復擢江西參政○始定天地合祀之典

　〈先是郊祀一如周禮冬至祀天于圜丘夏至祀地于方丘行之旣久風雨不時天多變異　上因覽羣議獨斷〉

　〈於衷謂天地猶人父母爲子之道致父母異處安得爲孝乃探古明堂遺制卽圜丘之舊壝爲崇宇名曰大祀〉

　〈殿幷列合祀六宗之神各築壇以從享每歲正月擇日行禮〉

五月韓國公善長曹國公文忠總中書省都督府御史臺

同議軍國重事○誅户部主事趙乾勑中書省臣曰嚮荆

蘄等處水災朕寢食不安亟命趙乾往賑之豈意乾不念

民艱坐視遷延自去年十二月至今年五六月之交方施

